CETVRTA CRNOGORSKA
PROLETERSKA BRIGADA

Poslije oslobodenja Imotskog 2. proleterska divizija krenula
je prema dolini Neretve. Srdacno ispraceni od pripadnika
NOP-a napustili smo ovo mjesto. Na podru¢ju Imotskog ostale
su dalmatinske brigade radi sredivanja stanja na oslobodenoj
teritoriji 1 mobilizacije novih boraca. Predstojeca dejstva, koja
je Vrhovni $tab nagovijestio nasim jedinicama, trebalo je da
stvore uslove za prodor u Hercegovinu i Crnu Goru. Neprija-
teljska ofanziva na podru¢ju Banije i Bosanske krajine uzimala
je sve veée razmjere i izazvala izvanredne teSkoée oko prebaci-
vanja i zbrinjavanja ranjenika i bolesnika, kao i oko zaStite de-
setina hiljada pogorelaca i izbjeglica koji su se kretali s jedini-
cama kako bi spasli gole Zivote ispred krvozednih njemackih,
italijanskih, ustasko-domobranskih i cetni¢kih jedinica. Od
Imotskog do s. Rakitnog izvrsili smo pokret nocu. Iz Rakitnog,
koje je do prije neki dan bilo ustasko uporiste, produzili smo
mar$ danju prema snijeznom planinskom prevoju izmedu pla-
nine Cabulje i Cvrsnice, da bismo se prebacili u dolinu Dre-
zanke. U prethodnici divizije bila je 2. proleterska brigada.
Kada smo se spustili dolinom Drezanke do zeljeznicke stanice
Dreznica, jo§ je prethodnica vodila borbu s dijelom neprija-
teljske motorizovane kolone koja je zaustavljena na cesti, na
suprotnoj — lijevoj obali Neretve. Nije bio likvidiran ni itali-
janski bunker iznad stanice, na uS¢u Drezanke u Neretvu. Vatra
iz ovog bunkera ometala je borce 2. proleterske brigade da
se prebace preko rijeke i dodu do napuStenih kamiona na cesti
oko koje su se vrzmale grupacije Italijana, stalno otvarajuci
vatru. To je i nas omelo da skrenemo odmah uz Neretvu. Mo-
rali smo sadejstvovati 2. proleterskoj brigadi u likvidiranju
neprijateljskog otpora, a onda produziti na odredeni zadatak.

S kosa iznad Dreznice osuli smo mitraljesku vatru po bunkeru i
grupama oko kamiona. PoSto je otpor s druge strane i dalje
trajao, jedan bataljon naSe brigade se neSto uzvodno, ispod
Donje Grabovice, uspio da prebaci na lijevu obalu Neretve. I
dijelovi 2. proleterske uspjeli su da se pod vatrom prebace
skelom na drugu obalu. Neprijateljske grupe su najzad, uvi-
djevsi da padaju u sve tezi polozaj, prestale s otporom. Motori-
zovana kolona Je razbijena i nawemm dijelom zarobljena; za-
plijenjena je veca koli¢ina oruzja i municije i zatim kori§¢ena
od naS$ih jedinica; motorna vozila su uni§tena. Samo je dio ove
kolone uspio u toku no¢i da se probije do Jablanice i da tamo
dozivi jo§ goru sudbinu.

Glavnina 2. proleterske divizije (2. proleterske i 2. dalma-
tinske brigade) je okrenula front prema Mostaru. Nasa brigada
skre¢e uz Neretvu da bi se (likvidirajuéi italijanska uporista
pored rijeke) povezala sa jedinicama 3. udarne divizije koje su
dejstvovale u dolini Rame. Italijanske posade jafine 10—20
vojnika obezbedivale su mostove, Zeljeznicke stanice, cestu i
prugu u ovom stjenovitom tjesnacu. Stacionirale su u stani¢nim
zgradama i dvospratnim kamenim bunkerima duz Zeljeznicke
pruge. Prvi zarobljenici su nas obavijestili da posade imaju
naredenje da te objekte po svaku cijenu brane i da se jaci
garnizoni nalaze u Jablanici, Konjicu i Prozoru. Medutim, mi
nijesmo bili u moguénosti da ih istovremeno napadnemo —
nema prilaza sa strane u ovaj dugi klanac izmedu Dreznice i
Jablanice. Predstojala nam je napornija sukcesivna akcija od
objekta do objekta: Donja i Gornja Grabovica, Karaula, Alek-
sin han, Donja Jablanica, Lug, Jablanica. Iz svakog utvrdenog
objekta je pruzan zilav otpor, zasipani smo vatrom mitraljeza i
bombi. Hrabrost nasih mitraljezaca i bombasSa nadjacala je sve.
Protivnik je ra¢unao da ¢e odoljeti u svojim »neosvojivim« upo-
riStima. I ba§ ovdje, dosSla je do izrazaja spretna kombinacija
vatre 1 pokreta: dok su jedni obasipali pusSkarnice vatrom, drugi
su s odSrafljenim bombama, puzeéi prilazili bunkerima, uba-
civali bombe i uniStavali ili zarobljavali njihove posade. »Bre-
de« to poznato italijansko oruZzje, iza kamenih zidova ipak nijesu
odigrale ulogu koju su im Italijani namjenili; nijesu mogli pre-
cizno njima niSaniti i efikasno tuéi. Maramica ili komadi¢ po-
cijepanog vesa, provuceni kroz mali otvor bunkera, prekracivali
su muke onih koji bi preostali u zivotu poslije eksplozija ru¢nih
bombi. Bio je to za njih jedini izlaz kada se ima u vidu neodoljiv
juri$ nasih boraca.

Pred nama se ukazao prizor koji je pruzao straviénu
sliku rata: mrtvi, lakSe i teZe ranjeni vojnici, oni koji su pukim
slu¢ajem ostali nepovredeni i oni izbezumljeni od straha. Sli-
¢ne scene su se ponavljale i kasnije, kod ovog i onog likvidi-
ranog neprijateljskog bunkera i uporista. Broj zarobljenika je
rastao do te mjere da su nam ubrzo postali ozbiljna smetnja.
Trebalo ih je Cuvati i hraniti. A borci su nam bih potrebniji za
izvrSavanje drugih zadataka — za nove okrSaje kojima smo i$li
u susret. Preostajalo nam je jedino da za njih zatrazimo hranu
od mostarskog garnizona ili da ih zamijenimo za internirane
drugove. Predloge u tom smislu prihvatio je $tab 2. proleterske
divizije, pa je Stab 2. proleterske brigade uputio u ovom smislu
predstavku italijanskom garnizonu u Mostaru.

Likvidacijom neprijateljskih uporis§ta dosli smo do pri-
li¢no znacajnog plijena u naoruzanju, naro€ito u municiji. Nasi
borci nijesu imali ovdje potrebe da je Stede. Preoruzali smo sve
bataljone italijanskim oruZjem, a isto tako obezbijedili dovoljne
rezerve u municiji za izvjesno vrijeme. Ipak se nijesmo oslobo-
dili ni drugog oruzja.

Posada Zeljeznicke stanice Prenja nije ni sacekala na$
napad. Zahvaceni panikom pojedinih bjegunaca povukli su se u
Jablanicu i tako klicu panike unijeli i u ovaj garnizon koji je
bio jak i spremao se da nam pruzi otpor do pristizanja pomoci
koju je uzalud ocekivao. I ostale posade izmedu Prenja i Ja-
blanice su se povukle. Sve se zbilo u jablanic¢ki garnizon koji
je prema obavjeStenjima mjeStana bio dobro naoruzan, utvr-
den 1 jak oko 1.000 Italijana i neSto oruznika NDH.

JABLANICA JE OSLOBODENA

Priblizavali smo se objektu napada. Da bismo izbjegli gu-
bitke, odlucili smo da neprijatelja napadnemo nocu. Terenski
uslovi za napad bili su ovog puta nesSto povoljniji. Kanjon se
ovde proS$irio u dolinu. Bilo je moguénosti za manevar. Mogli
smo razviti bataljone na obje obale. Neposredni prilazi mjestu
bili su dobro branjeni. Artiljerija je ometala podilazak nasih
jedinica, ali su one s prvim mrakom bile na polaznim polo-
Zajima.

U toku dana saznali smo od Staba divizije da je i Prozor
osloboden i da je neprijateljski garnizon u tom mjestu dijelom
uniSten, a dijelom zarobljen. Poslije Prozora, 3. divizija je

usmjerila dejstva prema Rami, OstroScu i Konjicu, pa je tre-
balo da pozurimo s likvidacijom Jablanice radi sadejstva s 3.
divizijom. Da bismo ubrzali izvr§enje ovog zadatka uputili smo
komandi italijanskog garnizona u Jablanici ultimatum za pre-
daju: »... Vasi garnizoni u dolini Neretve i Rame su uniSteni
ili zarobljem Veliki broj vasih vojnika nam se predao i time
spasao svoje zivote. Va§ dalji otpor je besciljan, on moze dove-
sti samo do nepotrebnih Zrtava. Ovim vas pozivamo na pre-
daju. Garantujemo zivot i dobar postupak svim oficirima i
vojnicima. U protivnhom, bic¢ete uniSteni! Rok odgovara do . ..«
Po seljaku iz susednog sela poslao sam ovaj ultimatum u ime
Staba 4. brigade. Seljak se vratio bez odgovora komandanta
garnizona koji je pazljivo ispitivao seljaka o naSem rasporedu i
jacini. Ipak, sacekali smo da istekne rok koji smo postavili
ultimatumom, a onda — vidje¢i da ne kane da se predaju —
presli smo u napad.

Odludili smo da jo$ u toku no¢i prisilimo neprijatelja da
kapitulira. Bataljoni su dobili zadatke. Bile su obavljene sve
pripreme. U prvi mrak odjeknule su ru¢ne bombe. Drugi bata-
ljon je na juri$ ovladao tunelom i mostom. Ostali bataljoni, koji
su prodirali desnom obalom Neretve, likvidirali su niz bunkera
na svom pravcu i prodrli u Jablanicu. Na svaki otpor neprija-
telja pritisak naSih bataljona je pojacavan. Zauzeta je zZeleznicka
stanica. U toku no¢i neprijateljski otpor je lokalizovan na manji
broj objekata. Cak je i blindirani voz pao u nase ruke. Ujutro
su Italijani pruzali otpor jo§ iz hotela, (u kojem je bila ko-
manda mjesta) i iz zgrade kasarne koju je 3. bataljon naSe
brigade drzao pod iakom vatrom. Manji dio neprijateljskih
vojnika zarobljen je ili je poginuo, a vecéina se povukla u ova
dva objekta i produzila da se brani.

Pristupili smo likvidaciji neprijatelja u hotelu. Tek kada
je na$ top (sa oko 20 metara udaljenosti) ubacio nekoliko gra-
nata u prostoriju hotela, negdje poslije podne pojavila se bijela
zastava u znak predaje. Zarobljenici su postrojeni ispred hotela:
bilo ih je oko 140 vojnika, 5 oficira i 17 oruznika NDH. U ho-
telskim prostorijama bilo je mnogo mrtvih i ranjenih vojnika.

Potom smo usmjerili snage na kasarnu. PokuSavali smo
da privolimo neprijatelja na predaju. Na pozive nasih boraca da
prestanu sa otporom, oni su sve bjesomucnije otvarali vatru.
Prilaz kasarni je bio tezak zbog brisanog prostora koji ju je
okruzavao. Sa svih strana osuli smo vatru iz automatskih oruda,

gadajuéi u otvore na kasarni i okolnim bunkerima. Topovi i ba-:
caCi neprijatelja ucutkani su nasom vatrom. Ranjene mazge
su se koprcale u blizini. Blizila se no¢, a Italijani su i dalje
pruzali otpor. Udvostrucili smo obru¢ oko kasarne i pojaéali
budnost za slu¢aj njihovog pokuSaja da se probiju. Jedan nas
bataljon stajao je u rezervi, spreman da interveniSe gde se
ukaze potreba.

Citavu noé su pradtale ruéne bombe i Culi se mitraljezi.
Ujutro su stupili u dejstvo i nas$i minobacaci. Jedna za drugom
padale su granate i raznosile komad po komad kasarnskog
krova. U oveéu rupu koju je napravila granata ciljale su niSan-
dzije na bacac¢ima. Uskoro, kao da se pokrenula kasarna. Stra-
hovita eksplozija nadjaca sve ostale. Kao da se Citava Jablanica
potresla. Iz kasarne se izdigao visok stub dima. PoceSe da
iskacu izbezumljeni vojnici kroz prozore i vrata, s rukama u
vis. Granata je bila pogodila prostoriju u kojoj se nalazio dio
eksploziva. I mi smo bili iznenadeni efektom toga pogotka.
Italijani su bili uvjerenja da smo prokopali kanal do ispod
kasarne, podmetnuli eksploziv i izazvali eksploziju. U bunke-
rima oko kasarne bio je zatrpan veliki broj zivih vojnika koji
su jaukali i zapomagali. Znatan broj mrtvih i ranjenih lezao
je u kasarni i oko nje. Nas$i vojnici su otkopavali i spasavali
one koji su pokazivali znake Zzivota. Ranjenicima je ukazana
pomo¢. Zarobljenici su prikupljeni i postrojeni na poljanici
ispred kasarne: bilo ih je oko 600 vojnika i oficira. Medu njima
i jedan pukovnik, komandant puka iz Mostara koji se ovamo
probio s grupom vojnika (iz sastava motorizovane kolone na-
padnute kod Dreznice). Pukovnik je izjavio da se borio u Spa-
niji na strani generala Franka. Pored mnogih italijanskih,
imao je i vrpce stranih odlikovanja. U kasarni je poginuo jedan
potpukovnik vjerovatno komandant garnizona. Zarobljeni voj-
nici su upotrijebljeni za nosioce ranjenika, a oficiri — njih oko
30 — predati su vojnom sudu nase divizije na nadlezni postu-
pak. Na pitanje zaSto nije predao garnizon i izbjegao kata-
strofu, pukovnik je odgovorio da formalna strana ultimatuma
nije odgovarala odredenim propisima. Mi se nijesmo drzali
nikakvih formalnosti kada smo postavili zahtjev za predaju.
Nasa krivica nije Sto taj zahtjev nije prihvacen.

Tako je 23. februara 1943. nasa brigada dovrSila jo§ jednu
veliku pobjedu. Dosla je do velikog ratnog plijena u oruzju,
municiji 1 hrani. Nekoliko dana je bilo potrebno intendantima
da sve saberu, srede i izdijele jedinicama i bolnicama.

Brigada se na ovoj prostoriji zadrzala i odmarala nekoliko
dana, a onda se povezala sa dijelovima 3. divizije koji su ve¢
bili oslobodili Ramu. Oslobodenu Jablanicu su nadlijetali sva-
kodnevno po nekoliko puta »dornijeri« i »Stuke«. Mitraljirali
su 1 bombardovali mjesto, izuzev prostoriju oko kasarne jer
nijesu znali da je i ovdje sve svr§eno. Produzili smo radi varke
da koristimo signale za avione koje smo dobili od zarobljenika.

UPAD U KONIJIC

U dolini Neretve, na pravcu dejstva naSih jedinica, ostao
je neprijateljski garnizon u Konjicu, ¢iju su posadu sa01nJa—
vali, pored Italijana, ustaSe, domobrani, milicija, oruznici i
Cetnici. Jedinice 3. divizije imale su zadatak da poslije oslo-
badanja Rame i OstroSca, uniSte i ovo neprijateljsko uporiSte.
Ovaj zadatak su od Sarajeva obezbedivale jedinice 1. proleter-
ske divizije sa osloncem na Ivan-sedlo. Dejstva jedinica naSe
dvije divizije nijesu bila ovom prilikom koordinirana, pa je —
i pored nekoliko odvojenih napada — KOIl]lC ostao nezauzet.
Ja¢ina neprijateljskog garnizona zahtijevala je jednovremeni
napad jacih snaga, narocito u poslednja dva pokusaja kada su
u Konjic pristigla pojacanja od Sarajeva. Operacija je zahtije-
vala jaka obezbjedenja i prema Sarajevu (u rejonu Ivan-pla-
nine), i prema gornjem toku Neretve (prema Borcima i planini
Ljubinji). Medutim, njena dinamika je tekla nezavisno od ob-
jektivnih uslova koji su vladali tih dana na ovom podrucju.
Zato su i razumljivi neuspjesi smjelih poduhvata dijelova
brigada: 1. proleterske 19/20. februara, a 5. 1 9. 23/24. februara
14.15. brigade 24/25. 1 26. februara. Najpovoljniji uslovi za lik-
vidaciju garnizona u Konjicu postojali su pri prvom napadu,
kada su dva bataljona 1. proleterske brigade bili nedovoljni, a
najnepovoljniji u poslednjem napadu kada su, zbog priliva no-
vih neprijateljskih snaga sa sjevera (Nijemaca i ustaSa) i juga
(Cetnika), upotrijebljene jedinice 3. divizije bile nedovoljne.
Oslobadanjem Konjica izbjegli bi smo one nevjerovatno teSke
napore i1 borbe koji su nam nametnuli u sljede¢im danima ma-
nevar ka gornjem toku Vrbasa. Ova vrata kroz koja smo htjeli
provesti naSe ranjenike, ostala su i dalje zatvorena. To je ote-
zalo 1 usporilo naSe kretanje na cijelom frontu i prinudilo nas
da se pod najteZzim uslovima, sa hiljadama ranjenika, prebacu-
jemo preko teSko prohodnog i snijeznog Prenja. Neuspjeh na

Konjicu omogucio je razbijenom neprijatelju u dolini Neretve
(Italijanima i cetn1c1ma) da se ponovo prikupi i organizuje za
borbu na praveu gornieg toka Neretve, od Mostara prema Ja-
blanici i u gornjem Nevesinju.

Kada je 4. proleterska brigada primila zadatak da sa dva
bataljona podrzi tre¢i napad na Konjic, uputili smo se tamo
usiljenim marSem 1 stigli istoga dana prije mraka. Negdje u
rejonu sela Zabrda povezali smo se sa Stabom 3. divizije i dobili
zapovijest za napad koji je predviden za istu no¢. Bataljoni su
jedva mogli da se odmore do pocetka napada koji je bio odre-
den za 22 casa. Trebalo je da oslobodimo juzni dio grada (na
lijevoj obali); 5. crnogorska brigada imala je zadatak da oslobodi
sjeveroisto¢ni dio grada (na desnoj obali); 10. hercegovacka je
obezbjedivala napad aktivnim dejstvom na cetnike prema pl.
Ljubini, Bijeloj i uzvodno u dolini Neretve. Na naSem sektoru
predvideno je da napadaju i borna kola koja smo zaplijenili u
dolini Rame.

U prvom noénom naletu bataljoni 4. brigade su likvidirali
neprijatelja na Pomolu, dominantnoj tacki juzno od grada i
tu se zadrzali jer su docCekani jakom vatrom iz bunkera sa pa-
dina ovoga polozaja. Ceta bornih kola je takode zadrzana na
prilazima gradu poSto je naiSla na prepreke i vatru protivten-
kovskih oruda, a zatim se povukla. 5. brigada je ovladala
vatrenim polozajima Repovicom (na desnoj obali) ali dalje nije
mogla. Situacija ujutro nije bila ruziasta. S napadom je pro-
duZeno. BombaSi naSeg 2. bataljona likvidirali su rov po rov.
Lijevo se rasplamsala borba, pa se dobijao utisak kao da se 2.
i 1. bataljon takmice. Preko dana neprijateljski avioni nadlecu,
pikiraju i mitraljiraju polozaje naSih jedinica oko grada. Bacaju
eksplozivne i zapaljive bombe. Gusti dim i plamen diZu se iz
pogodenih seoskih ku¢a. Kada su borci likvidirali i posljednje
rovove i prepreke na svom pravcu, jurnuli su u varo§ i zauzeli
nekoliko kamenih kuéa. Neprijatelj je pokuSao da ih izbaci. U
toku noé¢i ovi bataljoni su se sredili i pripremili za odbranu,
oc¢ekujuc¢i napad na$ih jedinica i sa drugih pravaca.

Sjutradan naSa dva bataljona podvrgnuta su vatri silo-
vitih napada neprijatelja. U Konjic su ulazile svjeze neprijatelj-
ske snage: kolone pjeSadije, kamiona, tenkova. Odmah stupaju
u borbu. Redaju se juri§ za juriSem. Proleteri ih sacekuju i
odbijaju. Ponovo nas nadlije¢u grupe aviona, pikiraju na kuce
posjednute naSim borcima. Signalna zrna im ukazuju na te

objekte. Nekolike kuce su pogodene teSkim bombama. Izgledalo
je kao da je u njima sve sprzeno i izgorelo. Neprijatelj je kre-
nuo na juri§. Napadaju Nijemci, ustaSe, domobrani, Ccetnici.
Odvojeno i skupa. PokuSaji da se, pod zaStitom tenkova, doko-
paju zgrada propadaju. Pribjegli su i posljednjem sredstvu: do
nekih zgrada dogurali su benzinska burad i rafalima izazivali
pozar. Jednu zgradu zahvati plamen, ali su partizani i njemu
prkosili. Dolazilo je do borbe prsa u prsa s grupama Nijemaca
koje su uspijevale da se pod zasStitom silne vatre dokopaju tih
kuca, ali uzalud. Ni tenkovi, ni avioni, ni benzin, ni bezbrojni
talasi juriSa Nijemaca nijesu pomogli. Neprijatelj je sve te
pokusaje platio velikim gubicima. Nasi su takode imali i mrtvih
i ranjenih — pa opet iz poruSenih kucéa pjesma se prolamala.
I na avione su otvarali vatru. Prkosili su svima i svaemu pro-
leteri sa Livna i Jablanice. Ocekivali su pomo¢ i nikad nijesu
izgubili prisebnost. Jedni osmatraju, drugi briSu pusSkomitra-
ljezima, tre¢i smenjuju one koji su pali ili su teSko ranjeni, a
lak$i ranjenici produzavaju da se bore. Bolnicarke previjaju
ranjene, a one teze pod vatrom izvlace i evakuiSu. Kuhinje ba-
taljonske su skuvale hranu i po danu je doturale borcima u
posjednutim zgradama. To je bio masovni heroizam — pojedi-
naéni i1 kolektivni podvig bombaSa, mitraljezaca, bolnicarki,
kuvara. Svako je obavljao svoj zadatak kako najbolje moze.
Odlucili su se da istraju u borbi dok neprijatelj ne podlegne.
Ispred zgrada lezali su leSevi izmije$anih neprijateljskih vojni-
ka. No¢ se priblizavala, a juri§i su jenjavali.

Bataljonima 4. proleterske brigade je zagrozila opasnost
i s leda: jake Cetnicke kolone spustale su se lijevom i desnom
obalom Neretve; 10. hercegovacka brigada nije mogla izdrzati
pritisak crnogorskih i hercegovackih ¢etnika koji su bili organi-
zovani u brigade: 5. crnogorska brigada se ve¢ bila povukla u
s. Repovice. O situaciji je obavijeSten i Vrhovni §tab NOVI.
Odluceno je da izvucemo bataljone iz grada kako bi izbjegli jo$
tezi polozaj u kojem bi se nasli usamljeni sljedeé¢eg dana. UCci-
nili smo to u toku no¢i, 26/27. februara, preko Pomola i Zabrda.
Najvise gubitaka u ovim bataljonima bilo je od avijacije; oko
40 izbacenih iz stroja. Gubici neprijatelja iznosili su nekoliko
stotina.

Jedinice 3. divizije dobile su zadatak da zatvore pravac
Konjic — Ostrozac. One su se prebacile na desnu obalu. Mi
smo se poslije povlacenja prikupili na prostoriju Celebica, a
zatim se cijela brigada razmjestila na prostoriju: Ostrozac —

Dobrigo$¢e — Krstac — Ravno — Jablanica. Ocekivali smo da
¢emo se ovdje odmoriti, ali je taj odmor kratko trajao. Drug
Tito nas je iz Gracanice pozvao na sastanak da nam saopsti
nove zadatke.

VILICA GUMNO

Mitar Baki¢ i1 ja do$li smo danju, gdje se na 200—300
metara u stranu od naselja, u jednoj drvenoj kolibi ili potocari
(mlinu) nalazio drug Tito. Od blizih saradnika s njim je bio
Aleksandar Rankovi¢. Ne sje¢am se koga smo tamo jo§ zatekli
osim njih i sekretarice Zdenke. Ostali dijelovi Staba i &lanovi
AVNOJ-a bili su na $iroj prostoriji Gracanice. Terzi¢ se nalazio
na isturenom punktu prema G. Vakufu, u Prozoru, i odatle je
bio u stalnoj vezi s vrhovnim komandantom i obavjeStavao ga
o situaciji na tom pravcu. Ocekivali smo dolazak komandanata i
komesara divizija. U toku dana imali smo prilike da pratimo
reagovanje druga Tita na izvje$taje sa raznih sektora i podruc-
ja. Stalno su pristizali radiogrami i odasiljana uputstva i direk-
tive za rad. Jedno od centralnih pitanja ovoga dana bili su
ranjenici. Neuspjeh kod Konjica i prikupljanje jacih neprijatelj-
skih snaga u dolini Vrbasa komplikovali su ovo pitanje. Tito je
naredio da se pozove Gojko Nikoli§, referent saniteta. Preko
njega se obavijestio o ranjenicima. Povela se diskusija o njiho-
vom daljem pokretu u vezi sa novom situacijom. Razmatrana
je moguénost njihovog povratka preko Bosanske krajine u
Liku, pod zastitom jedinica Bosanskog i Hrvatskog korpusa.
Vrhovni komandant je odlucio da se odmah pristupi njegovom
prebacivanju kamionima u tom pravcu. Gojko je dobio direk-
tive u tom pogledu i posao je da ih sprovede. Mislim da su i
Stabovi korpusa o tome obavijeSteni. Medutim, po izvjeStajima
koji su u toku dana otuda stizali situacija na sektoru OStrelj —
Drvar «— Grahovo pogorSala se. Pretpostavilo se da pravac moze
biti potpuno zatvoren prije nego bi se izvrSilo prebacivanje ra-
njenika. Zato je jo$ u toku istog dana (28. februara) obustav-
ljeno izvrSenje ovog naredenja.

Ovdje, gdje su okolinu stalno nadlijetali i bombardovali
neprijateljski avioni, radna atmosfera Titovog Staba nije pre-
stajala. Obavjestenja, referisanja, naredenja — sve je teklo
normalno. I radio-vijesti smo dobili. Neko ih je naglas Ccitao.
Vijesti sa isto¢nog fronta su bile povoljne. U naredbi vrhovnog

komandanta povodom proslave dvadesetpetogodiSnjice Crvene
armije, govorilo se o velikim pobjedama nad njemacko-faSistic-
kim jedinicama pod Staljingradom i Lenjingradom, na prilazima
Harkovu, u Donbasu, kod Rostova, na obalama Azovskog i Cr-
nog mora i o oslobadanju velikog dijela sovjetske teritorije,
koju je neprijatelj bio zauzeo. Zatim se govorilo o velikim
gubicima neprijatelja u poslednja tri mjeseca: oko milion ubi-
jenih i zarobljenih vojnika, desetine hiljada izgubljenih tenkova,
aviona, topova. Drug Tito je ocjenjivao operacije koje je predu-
zela Crvena armija kao prelomne u daljem vodenju rata.

— Sada je Sovjetska armija potpuno preuzela inicijativu,
— govorio je Tito. Ove vijesti su bile velika radost i ohrabre-
nje. Tito se i pored zabrinjavajuce situacije ovih dana S$alio
s nama, prenosio misli u buduc¢nost: — kada budemo slavili
dvadesetpetogodiSnjicu naSe armije bi¢emo veé stari, sijedi
marsali i generali...

Prvim mrakom spustili smo se u Gracanicu. Komandanti
i komesari su se okupili. Ne znam da li su bili svi; sjeéam se
Koce, Pera Cetkovi¢a i Peka. Sastanak je odrzan u jednoj pove-
¢oj kuéi. Vjerovatno je to bila Skola ili zandarmska kasarna.
Drug Tito nas je upoznao sa trenutnom situacijom na frontu i
konkretnim zadacima pojedinih divizija: 1. i 2. divizija dobile
su zadatak da se koncentriSu sjeverno od Prozora i izvrSe pro-
tivudar na neprijateljsku grupaciju na pravcu Gornjeg Vakufa
i u dolini Vrbasa, kako bi se na taj nacin stvorili uslovi za
manevar naSih snaga bilo prema centralnoj Bosni bilo prema
Hercegovini. Privremena promjena pravca dolazila je u obzir,
kako je rekao drug Tito, samo u slucaju povoljnijeg uspjeha
protivudara. odnosno potpunog razbijanja neprijatelja na ovom
pravcu.

3. divizija je sa dvije brigade ostavljena na svom zadatku
zatvaranja pravca Konjic — Ostrozac, dok je 7. divizija od-
brambenim dejstvima, s osloncem na planinu RaduSu, stvarala
uslove za nanoSenje ovog protivudara.

Protivudarom — kako je planirao i obrazlozio drug Tito
— treba razbiti neprijatelja i spasti nekoliko hiljada ranjenika,
pa tek onda pre¢i u ofanzivu na najpogodnijem pravcu. Situ-
acija je postajala krajnje opasna: Nijemci su ubacivali poja-
c¢anja 1 na sektor Konjic — Ostrozac i pokusavali da se spoje
sa italijanskim i Cetnickim jedinicama koje su od Mostara
nadirale prema Jablanici. I od Livanjskog i Kupreskog polja

246



prijetila je opasnost brzog neprijateljskog prodora preko Ravnog
u prozorsku kotlinu. Sve jasnije se ocrtavao neprijateljski plan
— da nas zajedno sa bolnicom opkoli u kanjonu Neretve i unisti.

Posto smo primili usmena uputstva i pismena naredenja,
vratili smo se u svoje jedinice da ih sprovedemo u Zzivot. Za-
htijevano je najbrze reagovanje. Nasa (2. proleterska) divizija
imala je zadatak da se iz doline Neretve Sto prije prebaci u re-
jon Makljena gde ¢e primiti definitivnu zapovijest. U rejonu
Jablanice je zadrzana 2. dalmatinska brigada sa zadatkom da
sprecava prodor Italijana i ¢etnika uzvodno Neretvom.

Jo$ iste noéi izdali smo naredenje brigadi da se prikupi
u rejon Rame. U bataljonima su sa nestrpljenjem ocekivali moj
povratak i dalji zadatak naSe brigade. Svi su osjecali tezinu
situacije. Kada su Stabovi bataljona bili upoznati sa predsto-
je¢im zadatkom, izvr$ili smo 1. marta pokret cestom prema
Prozoru. Dolinom Rame zaorila se pjesma umornih bataljona
koji nijesu ni slutili da im predstoji tako tezak zadatak. Kod
Gracaca presreo nas je kurir Vrhovnog S$taba sa naredenjem
da se kolona zaustavi, a ja da svratim kod druga Tita. Ne sje-
¢am se da li je sa mnom poSao joS neko od ¢lanova Staba 4.
brigade. Zatekao sam druga Tita nadnesenog nad kartu. Obra-
dovao se Sto smo se tako brzo prikupili i krenuli, pa mi se,
koliko se sada sjecam obratio rije¢ima:

»Dobro je S$to je brigada ve¢ u pokretu. Izgleda, ostale
jedinice ¢e neSto zakasniti jer su udaljenije, a napad je pred-
viden za 3. mart. I minuti su nam dragocjeni! Dvanaesti je Cas
za naSe ranjenike! Od sino¢ se situacija pogorSala. Maloprije
sam dobio izvjestaj od Terzica. Evo vidi§ — pokazujuéi mi na
karti — Nijemeci su ovladali linijom Crni vrh — Pidri§ — Kobila
i napadaju dalje. Time je najneposrednije ugroZen pravac koji
izvodi u prozorsku kotlinu. Treba najbrze i najenergi¢nije dej-
stvovati! Po svaku cijenu spreciti Nijemcima da se preko Vili¢a
gumna i Draseva probiju za S¢éit, gdje se nalaze na$i ranjenici.
Prebacite se kamionima do ispod Draseva! Sada se jo$ zadrzite
ovdje da vas avioni ne primijete i ometu u pokretu, a onda
iskoristite ove nase kamione! Neka obustave svaki drugi tran-
sport jer je ovo sada najvaznije. Tako ¢e i borci biti odmorniji.
Koristite no¢ za prebacivanje, a onda onih nekoliko kilometara
do polozaja moraéete pjeske. Uvjeren sam da ¢e vasa brigada
sti¢i na vrijeme i da ¢ée uspjeSno izvrsiti i ovaj zadatak! U Pro-
zoru se povezite sa Terzi¢em koji ¢e vam pruziti najnovije in-
formacije o situaciji. . .«

Da bi se ubrzao rad oko prebacivanja bataljona, naredio
sam da se prekine sa evakuacijom municije 1 Stamparije
»Borbe«. Dijelovi koji se nijesu uspeli ukrcati u kamione u
prvoj turi krenuli su pjeSke, da bi koliko-toliko skratili rasto-
janje, dok se po njih ne vrate kamioni. Borcima i §tabovima je
prije pokreta objaSnjena nova situacija i zadaci koje je pred
brigadu postavio drug Tito. IzvrSene su pripreme na brzinu i
odrzani sastanci: Stabova, komandi, borackih kolektiva, partij-
skih organizacija. Pretpostavili smo da za ovo neéemo imati
dovoljno vremena kasnije. Svi su bili okupirani mislima o pred-
stojecem sudaru s Nijemcima, o ranjenicima, o povjerenju
vrhovnog komandanta u nasu brigadu.

Najprije se kamionima prebacio 2. bataljon koji je bio
na ¢elu marSevske kolone. Do zore se prebacila ¢itava brigada.
Bataljoni su bez zadrzavanja produzili ka polozaju. Vili¢a
gumno je kljuéni i posljednji polozaj koji od Gornjeg Vakufa
preko Kobilice izvodi na DraSevsku visoravan iznad Prozora.
Boc¢no prema njemu, s desne strane, dva bataljona 3. krajiske
brigade preciznom vatrom iz provizornih rovova ometali su pre-
bacivanje i podilazenje neprijateljskih snaga koje pokuSavaju
da ovladaju tim prevojem. A s lijeve strane, sa padlna Raduse,
bataljoni 7. banijske lelZlJe uporno 1zdrzavaJu sve jaci pritisak
1 svojim dejstvom ugroZavaju desni bok neprijatelja. Negdje
sredinom dana (dah prije ili poslije podne teSko je sada oci-
Jeniti) stigao je na§ 2. bataljon i pod borbom se razvio na tom
prevoju. Bio je, ¢ini mi se, posljednji ¢as kad je bataljon zauzeo
polozaj na najopasnijem mjestu, jer su istovremeno s druge
strane podilazili Nijemci, izbijali ka prevoju i otpoceli sa ju-
ri§ima, na koje je 2. bataljon odgovorio bombama i protiv-
juriSima. Pocela je Zestoka borba koja je trajala u toku &itavog
dana. Prebacio se i Stab brigade neposredno pozadi bataljona,
jer se na ovom sektoru rijeSavala odsudna borba. »Po svaku
cijenu sprijeciti neprijatelju da prode ka prozorskOJ kotlini do
naSih ranjenika«, — imao je na umu svaki na§ komandir.
Ostale bataljone smo po mjeri pristizanja — upucivali lijevo
prema Karauli i Kobili, dva istaknuta njemacka oslonca sje-
vernije od Viliéa gumna. Pritiskom na te polozaje olakSavao
se zadatak 2. bataljona koji je uspjeSno odolijevao uzastopnim
juriS§ima neprijatelja, zahvaljuju¢i i dobrom sadejstvu Krajisni-
ka koji su zauzeli polozaje desno od 4. crnogorske brigade.

Komandant 2. bataljona nas je obavjeStavao o velikom
broju poginulih i ranjenih; mnogo bombasa i mitraljezaca bilo

je izbaceno iz stroja, ali borba nije jenjavala. U jednom mo-
mentu izgledalo je da je stanje sasvim kritiéno; komandant
bataljona je poslao poruku po kuriru koji je puzeéi stigao do
nas: »ViSe se ne moze izdrzati, sve izgibe. Sta da se radi? Da li
da se povucemo sa ovog polozaja?« Odgovorili smo:

Ni jednu stopu nazad! Dok i jednog borca ima Zivoga
nema povlacenja! Kada svi izginemo Nijemci ¢e mozda poci na-
prijed, ali mi za to neemo znati!

Nasa poruka nije ni mogla ni smjela biti druk¢ija u ovom
momentu. Bili smo ubijedeni da ¢e 2. bataljon sa svojim ko-
mandantom Nikom Strugarom i na ovom mjestu ¢asno izvrsiti
svoj zadatak. Dejstvo ru¢nih bombi i mitraljeza trajalo je i
dalje s nesmanjenom zestinom. Vatra neprijateljskih oruda
obasipala nas je neprestano, izgledalo je kao da se sve vise
prenosi naprijed. Dan je ve¢ bio na izmaku. Borci smanjenog
2. bataljona, koriste¢i se zaklonom bukovih stabala i leSevima
poginulih drugova, produZili su sve Zilavije da brane svoje polo-
zaje 1 da odbijaju nasrtaje svjezih snaga koje je neprijatelj
stalno ubacivao da bi se probio naprijed. Pokusaji da se obidu
polozaji 2. bataljona takode su propali. Na drugom pravcu dosli
su do izrazaja svojim dejstvom i ostali nasi bataljoni. Kra-
jiSnici su ¢vrsto stajali i bo¢no tukli.

Krajem dana, 2. marta 1943. neprijatelj je na Vilica
gumnu bio razbijen i odbacen. Na bojiStu je ostavio veliki broj
mrtvih. Po sopstvenom priznanju, pretrpljeni gubici 717. divi-
zije »dne 2. o.m.: 51 mrtav, 83 ranjena, 21 nestao, 31 zamrznut«.
Naredili smo protivnapad i gonjenje pravcem Karaulica, Kobila,
da se neprijatelj ne pribere i ne pokuSa ponovo napad. U toku
no¢i i slijedeceg dana, svi klju¢ni polozaji na ovom pravcu:
Orlovaca, Karaulica, Kobila bili su u naSim rukama. Pokusaj
neprijatelja da odrzi ove polozaje, 1 pored stalnog dejstva
»Stuka«, nije uspio. Odbacen je dalje na sjever prema PidriSu
i Voljicama. Presli smo u opsti protivnapad na cijelom frontu,
izmedu Makljena i Raduse prema Gornjem Vakufu. Poslije
jos nekoliko udaraca na pravcu Gornjeg Vakufa neprijatelj je
odbacen niz Vrbas prema Bugojnu, iako je bio dovoljno jak
da izbjegne poraz, koji se odvijao strogo po naSoj zamisli.

Prema tome, i »eventualni« manevar na$ih snaga ka Trav-
niku i centralnoj Bosni otpao je. Pravac za Hercegovinu ostao
je kao najpovoljniji za nas. Jedinice su u tom cilju i dobile od-
govarajuca naredenja. NaSa brigada je 6. marta prekinula kon-

takt s neprijateljem na ovom pravcu i usiljenim marSem se
prebacila u rejon Jablanice. U zaStitnici na ovom pravcu ostali
su dijelovi 1. divizije.

Tako se zavrSila herojska borba za ranjenike. Na Vili¢a
gumnu su borci 4. crnogorske proleterske brigade svojim gru-
dima podigli branu koju neprijatelj nije mogao savladati u
bijesnom pokuSaju da se dokopa naSih ranjenika. U tu branu je
uzidano nekoliko desetina mrtvih. Najveci broj poginulih otpada
na slavni 2. bataljon. To je bio veliki spomenik naSoj borbi.
Zato je vrhovni komandant, ve¢ sjutradan, izdao pohvalu:
»... Ovaj podvig boraca nase Cetvrte proleterske brigade neka
sluzi kao primjer i putokaz u daljim naSim teSkim i napornim
borbama svim borcima, komandirima i politickim komesarima
nase Narodnooslobodilacke vojske i partizanskih odreda Jugo-
slavije«.

Iz naSe brigade u ovoj borbi poginulo je 24, a ranjeno 25.
Jedan broj ranjenih je kasnije podlegao. Krajlskl bataljoni na
sektoru Viliéa gumna imali su samo u ovoj borbi 6 mrtvih i
15 ranjenih.

RAZBIJANJE 1 GONJENJE CETNIKA

Cetnici i Italijani koji su se poslije prikupljanja u Mo-
staru uputili dolinom Neretve prema Jablanici, iskoristili su
odsustvo nasih snaga za vrijeme protivudara kod Gornjeg Va-
kufa i potisnuli dijelove 2. dalmatinske brigade sa lijeve obale.
Da bi se sprije¢io njihov prelazak na desnu obalu, porusen je
po naredenju vrhovnog komandanta Zeljezni¢ki most kod Ja-
blanice. Ipak su cetnici iz tzv. Durmitorske brigade upali u
Jablanicu i opljackali je. Dalmatinska brigada se prikupila, 4.
marta napala ovu cetnicku grupaciju (od oko dva bataljona)
i natjerala je u bjekstvo preko poruSenog mosta i niz Neretvu.
Ovom akcijom je 2. dalmatinska brigada ocistila desnu obalu
od c¢etnika koji su pretrpjeli znatne gubitke. Ali, na lijevoj obali
Neretve Cetnici su drzali sve dominantne tacke, kako u blizem
rejonu porusenog mosta tako i na padinama Prenja.

' Poginuli su iz 4. brigade: Branko Vukiéevié, Marko Petricevié,
Simo Barovi¢, Ilija Vujovi¢, Vasilije Vujanovi¢, Obren Vujovi¢, Marko
Vusurovié, Jovo Zvicer, Janko S. Jankovié¢, Nikola Jovié¢evi¢, DuSan
Kekovi¢, Blazo Martinovi¢, Milo§ Nikoli¢, DuSan Strugar, Duka Coni¢,
Branko Vujaci¢, Scepan Durovi¢, Rusa Jovovi¢, Blazo Radovi¢, Maka
Zivkovi¢, Komnen Jankovi¢, Luka DPurasevi¢, Dunja Doki¢ ...

2. proleterska divizija odredena je u prethodnicu, s tim
da poslije forsiranja Neretve nastupa sa mostobrana opS$tim
pravcem: Krstac — planina Prenj — Gornja i Donja Bijela —
Boracko jezero i dalje uz Neretvu prema Ulogu i Kalinoviku.

Prebacivanje preko Prozora u dolinu Neretve, na sektor
Rama — Jablanica odreden za forsiranje naSe divizije, izvrSili
smo u toku jednog marsSa. Ovdje se ve¢ nalazila 2. dalmatinska
brigada koja je dobila zadatak da izvrS$i nasilni prelazak preko
rijeke u rejonu Jablanice, zahvati mostobran u rejonu porusenog
mosta i obezbijedi opravku ovog mosta za prelazak ranjenika
i drugih jedinica. Ekipa pontonira, pod rukovodstvom Vladi-
mira Smirnova Volode, ve¢ je 5/6. marta bila stigla na lice
mjesta i Cekala da se akcijom forsiranja obezbijedi njen rad.

Lijevu obalu Neretve, na predvidenom sektoru forsiranja
nase divizije zaposjele su jace Cetnicke snage. To su bili vedi-
nom prinudno mobilisani seljaci iz Crne Gore i Hercegovine.
Cetnicki oficiri su im govorili prilikom mobilizacije, da odlaze
da se bore protiv ustaSa, pa je najvec¢i dio bio iznenaden kada
su se suoCili na Neretvi sa naSim jedinicama. To se, naravno,
odrazilo na moral cetnicke vojske pri prvim sudarima. Uzalud
je tih dana Draza pisao Baju StaniSi¢u: »Sad je jedinstven
momenat da sa komunistima raskrstimo jedanput za svagda«.

Operacija forsiranja otpocela je 6/7. marta. Dijelovi 2.
dalmatinske — njene udarne grupe i bombasi — uspuzali su se
neprimjetno i vjeSto preko poruSene mostovske konstrukcije, i
po prelasku na lijevu obalu iznenada zasuli bombama i vatrom
obliznje bunkere i polozaje koje su drzali Cetnici. Ovaj smjeli
manevar omoguéio je prebacivanje potrebnih snaga 2. dalma-
tinske brigade koje su prosirile i ucvrstile zahvac¢eni mostobran
i obezbijedile ga na svim pravcima za prelazak ostalih nasih
brigada. Ekipa za opravku mosta odmah je pristupila poslu.
Do zore se prebacila i 2. proleterska brigada na lijevu obalu i,
sa osloncem na mostobran 2. dalmatinske, odmah je presla u
napad na cetnike koji su drzali poloZaje na padinama Prenja.
Njeni bataljoni su se infiltrirali kroz raspored cetnika i pojavili
se u njihovoj pozadini. Cetni¢ka odbrana je ovim bila izmane-
vrovana i razbijena. Na lijevu obalu se zatim prebacila naSa 4.
brigada i uzela uces$¢e u likvidaciji razbijenih grupa cetnika
koje su se nasle u pozadini jedinica 2. proleterske brigade, na
prostoriji Krsca i okolnih sela.

Jedinice  Trece NOU divizije prelaze reku  Neretvicu

U toku 7. marta i sljedeée noéi bila je potpuno oci$¢ena
lijeva obala Neretve na odsjeku Rama — Jablanica i tako je
stvoren dovoljno Sirok i bezbjedan mostobran za prelazak osta-
lih nasih snaga i ranjenika. .Cetni¢ke jedinice koje su bile na
ovoj prostoriji pretrpijele su velike gubitke u mrtvim, ranje-
nim i zarobljenim.

4. crnogorska brigada se posle forsiranja Neretve i CiS-
¢enja teritorije od Cetnika prikupila u rejonu sela Krstac, odakle
je 8. marta kroz raspored 2. proleterske brigade posla naprijed,
u prethodnicu divizije, pravcem: Krstac — Rjedica — Breza —

izvorni dio Idbara — Djevojacki kuk — Borova glava — Lisina
— Siljeviea — Majdani — G. Bijela. Na ovom pravcu probijali
smo se bespuéem i kroz snijeg. Desno od nas su se bijeljeli
vrhovi Prenja. Manje ispade neprijatelja u na$ lijevi bok, za
vrijeme pokreta, odbijale su naSe pobocnice. Stalnih naselja
nije bilo; ponegdje naidemo samo na stocarske kolibe, te ih ko-
ristimo za smeStaj ranjenih i bolesnih, a ostalu vojsku smje-
Stamo napolje. Jedva smo cekali da se spustimo u dolinu Bijele,
jer je ovdje na Prenju bilo neizdrzivo hladno. Brzina pokreta
nije zavisila od nas, ve¢ od pokreta ostalih snaga, prikupljanja
ranjenika, smjene i postavljanja pobocnice prema Konjicu. Po-
kret je regulisan po prostoru i vremenu. PrenoSenje ranjenika
na nosilima iSlo je teSko i sporo.

Poslije dva dana naili smo se nad Gornjom Bijelom. Cet-
nici su nas docekali mitraljezima i baca¢ima. Glavnina im je
bila u selima, a dijelovi su drzali poloZaje na kosama ispred i
pozadi sela. To nas je zadrZalo jo§ jedan dan. Na$i bataljoni su
izvr$ili juri§, zbacili ¢etnike sa kosa i prodrli za njima u Gornju
Bijelu. Ovdje su se Cetnici spremali da nas zadrZze, da onemo-
guce na$ prodor ka Borackom jezeru i dalje. U selu su se kako
nam je refeno nalazili ¢etnicki komandanti Jevdevi¢ i Lukacle-
vi¢. Dosli su da li¢no organizuju odbranu ovog pravca. Medu-
tim, u tome nijesu uspjeli jer su na§ prodor i njihov poraz na
Neretvi unijeli demoralizaciju i rasulo u cetni¢ke redove. Bje-
zali su ka Borcima. Ovdje su bili hercegovacki Cetnici. Zaroblje-
nici opet pricaju da su silom pokupljeni i ovamo dovedeni i da
su, kada su culi za poraz Italijana na Neretvi, a zatim crno-
gorskih cCetnika, otpocela otkazivanja poslusnosti i mnogobroj-
nija dezertiranja. Nijesu pomogla zastraS§ivanja i razne mjere
pritiska. Ovdje smo saznali da se od Kalinovika i Nevesinja
prikupljaju druge cetnicke jedinice koje su takode u pokretu
prema nama.

Sa prostorije G. Bijele — Medaskovi¢i krenuli smo, 11.
marta, za Borke i Boracko jezero, gdje su se, prema obavje-
Stenjima, prikupljali Cetnici. Nastojanja njihovih starjeSina da
ovdje organizuju neki front preduhitrena su naSim gonjenjem,
tako da nijesu pruzili otpor. Odstupili su dalje, uz Neretvu.

Ovdje se prikupljala cijela 2. proleterska divizija. Opsti
pravac naSeg daljeg pokreta bio je — uz Neretvu. Tu su predu-
zete mjere izvidanja i prikupljanja podataka. Dominantne po-
lozaje kanjona, lijevo i desno, drzali su cetnici, oCekujuéi da
se spustimo u kanjon i da nas tu napadnu. Doznali smo da se

jedna cetnicka grupa nalazi u rejonu Ciceva i Glavaticeva, a
druga na Celu sa Bajom StaniSi¢em u rejonu Banj-dola. Kod
zarobljenog cetnickog oficira nadena je zapovijest za napad.
Saznavs§i za pocetak napada, predupredili smo ih i iznenadili.

Na na$ sektor je pristigla 1. proleterska brigada. Stav-
ljena je privremeno pod komandu Staba naSe divizije. Time je
ojacan na$§ Celni eSelon koji je imao zadatak da razbije Cetnike
na pravcu nastupanja dolinom Neretve i §to prije izbije na liniju
Kalinovik — Obalj — Ulog. U sastavu 1. proleterske brigade
nalazila su se i dva crnogorska bataljona iz kojih su mnogi
borci 1 starjeSine bili poznati borcima naSe brigade. Susret ljudi
iz ovih dveju brigada izazvao je veliku radost. Imao sam po-
sebno zadovoljstvo S§to sam se, poslije odlaska iz 1. proleterske
brigade ponovo sreo sa svojim starim poznanicima i Sto ¢emo
neko vrijeme biti zajedno. Brigadom je komandovao Danilo
Leki¢ koji je, dok sam bio u 1. brigadi, bio zamjenik Kocin.
Svi smo ga zvali Spanac; bio je veoma omiljen i cijenjen: uvijek
veseo i nasmijan, energiCan i dinamican, autoritativan, a uz to
prisan u odnosima. Cijenili smo njegovo iskustvo iz Spanije.
Savo, Bozo i ostali drugovi su mi potvrdili da je takav odnos
zadrzao i kao komandant brigade.

Tih dana sluSao sam prigovor da je 1. proleterska bri-
gada napravila propust i bila nebudna u odnosu na svoj zadatak
za vrijeme naSih napada na Konjic. Nijemci su iskoristili to i
preko Ivan-sedla, koje je drzala ova brigada, izvrsili prodor
prema Konjicu, §to je izmijenilo situaciju u korist neprijatelja.
Nijesam znao istinu o ovome pa sam se zainteresovao kod Da-
nila Leki¢a. Odgovorio mi je da su prve informacije koje je o
tome primio Vrhovni Stab bile netacne, pa je dao objaSnjenje
licno i drugu Titu: »Neprijatelj je podrzan mnogobrojnim avi-
onima prodirao s jakim snagama na ovom pravcu. Jedinice 1.
brigade — pri¢ao je Leki¢ — ulozile su maksimalne napore da
sprijeCe Nijemce u nadiranju ka Ivan-sedlu. Bili smo brojno i
tehnicki slabiji i nemoéni da zaustavimo taj njemacki prodor.
Ne moze nam se to pripisati u grijeh. Drug Tito je uvidio da
do nas nema krivice.«

Za vrijeme zadrZavanja na prostoriji Borci — Boracko
jezero, jo$ nijesmo imali ta¢nih podataka o jacini i rasporedu
cetnika. Poslije dva-tri dana odmora i ¢iS¢enja okoline od cet-
ni¢kih grupa, dobili smo zapovijest da krenemo uz Neretvu i
da svaka jedinica na svom pravcu neutraliSe otpor Cetnika. Nasa

brigada je imala opS$ti pravac dejstva lijevom obalom Neretve
za Ulog, a 1. proleterska (s tri bataljona) i 2. dalmatinska bri-
gada da prodiru desnom obalom za Obalj.

Sa Borackog jezera posli smo preko Kule, Grabovice i
Ciceva, razbijajuéi Cetnicke grupe koje su se zatim povukle na
Lipetu, Presjeku i Kvanj. To su bili pogodni polozaji sa kojih
su cCetnici ometali nase prodiranje. Stoga je tamo upucéen 2.
bataljon nase brigade kao ojacanje 10. hercegovackoj brigadi
koja je dejstvovala na tom pravcu.

1. proleterska brigada, poSto je razbila otpor Cetnika u
Cicevu, spustila se u dolinu Neretve i iznenada upala u Glava-
ticevo, gdje se nalazila neka CetniCka propagandna grupa i
»vojni sud«. Cetnici su se neko vrijeme branili iz kuéa, a zatim
se predali. Najveci broj je izginuo braneci se iz kuca, a medu
njima su bila i tri ¢lana »vojnog suda«. Od zarobljenih Cetnika
iiz njihove zaplijenjene zapovijesti saznali smo da se pred nama
nalazi nekoliko cetnickih »brigada« koje se spremaju da nas
napadnu i onemoguce nam prodor prema Kalinoviku i Neve-
sinju. Glavnina cetnika nalazila se na prostoriji Cestoborje —
Seljani — KruSevljani — Zaborani — Krstac — Kvanj —
Tjeme — Banj-do — GraCanica — Lipeta. Razumljivo je S§to
bi na$§ dalji pokret bez razbijanja ove cetniCke grupacije bio
rizian. Zato je Stab 2. proleterske divizije odlu¢io da ih na-
padnemo i izdao zapovijest koja je koregirala zadatake i pravce
date prethodnom zapove$cu. Napad na Cetnike odreden je za
17. mart u 1 cas. U napad su odredene 1. i 2. proleterska i 4.
crnogorska brigada sa zadatkom da se obuhvatom razbije cijela
ova Cetnicka skupina.

Svaka brigada je posla u napad kao posebna kolona. Nasa
brigada, kao srednja kolona, napadala je pravcem: Biskup —
Krstac — Ravno brdo — Zaborane — Djevojacki kuk — Ivanovo
brdo — Banj-do, sa zadatkom da razbijemo cetnike i manevrom
prema Banj-dolu (gde se prema obavjeStenjima nalazila cet-
nicka rezerva sa Bajom StaniSi¢em), sadejstvujemo jedinicama
koje su napadale preko Lipete i Kvanja. Na ovom pravcu cet-
nici su dali ja¢i otpor oko Krsca koji je 1. proleterska brigada
izmanevrovala, pa nas je to u toku no¢i nesto duze zadrzalo.

Jo§ u toku no¢i Cetnici su na svim pravcima bili iznena-
deni i razbijeni, a da nijesu uspjeli ni da pokrenu svoju rezervu.
Ujutro smo posmatrali kako se u neredu povlace ka Nevesinj-
skom polju. Bajo Stanis$i¢ je s grupom cetnika u poslednjem

trenutku umakao ispred 1. proleterske brigade koja je prva
izbila u rejon Banj-dola. Udar po cetni¢koj rezervi nije mogao
biti jednovremen zbog razli¢ite udaljenosti kolona i smetnji koje
su na svojim pravcima imale. Ali i ta rezerva je dozivjela
sudbinu ostalih jedinica — spasavala se bjekstvom po grupama,
hvatajuéi se planine Crne gore i Nevesinjskog polja. Zaro-
bljenika — Crnogoraca i Hercegovaca bilo je dosta. Ponovila
se slika sa Neretve.

Panika i dezerterstvo zahvatili su ¢etnike masovno. Veliki
broj se predao naSim jedinicama. Uvjeravali su nas da nijesu
otvarali vatru i da su ovamo silom dovedeni. S Durmitorcima
i Pivljanima je kod Jablanice razgovarao Stojan Cerovi¢ i borci
naSeg 5. (durmitorskog) bataljona. Na$li su medu njima po-
znanike, komSije, blize i dalje rodake. Cudni su bili ti susreti
— grdili su se medu sobom a i ljubili. Rodbinska osje¢anja su
za momenat potisla mrznju koja je do malo prije bila izrazita.
I ovdje su zarobljenici molili da ih primimo u nasu vojsku i
uvjeravali nas da ¢e biti disciplinovani i iskreni borci. Po svemu
smo se mogli uvjeriti da je ta vojska, koju su ovamo doveli
StaniSi¢, Dukanovi¢, Durisi¢, Ruzi¢, Lukacevi¢ i1 drugi Cetnicki
komandanti mobilisana i prisilno gurnuta protiv nas. Bilo je tu
Vasojevic¢a, Bjelopavli¢a, PjeSivaca i drugih. Malo je medu nji-
ma bilo takvih koji su dobrovoljno ili iz nekog uvjerenja posli
protiv nas. Ali i pored toga oni bi bili, kao stihija, iskori§¢eni
da smo mi bili slabi i da njihove gazde nijesu onako dobro po-
tucene na Neretvi. NaSa snaga im je morala imponovati i zato su
pored ostalog masovno postajali na$ plijen ili su napustali svoje
vode 1 odlazili kuéama.

Ovdje na Neretvi razbijena je iluzija mnogih €etnika, kao
posljedica propaganda protiv nas, da smo nemo¢ni i malobrojni,
slabo naoruzani, da ubijamo i koljemo sve §to nam padne u
ruke. Mi smo one koji nijesu htjeli da stupe u naSe jedinice,
a to su bili ve¢inom stariji seljaci, pustali da idu ku¢ama, snab-
dijevaju¢i ih potrebnim ispravama. Ubrzo zatim smo se, kada
smo dos$i u Crnu Goru, uvjerili da su ovi oslobodeni cetnici
pricali istinu o nama: o naSoj snazi i naoruzanju, o ljudskom
odnosu prema njima, o porazu Italijana i €etnika itd.

4. crnogorska brigada je nastavila gonjenje cetnika na
pravcu Luka — Kljuni. Lijevo od nas na prostoriji Seljani —
Krusevljani nalazila se 2. proleterska brigada, a desno jedinice
3. divizije. Ostale jedinice naSe (2. proleterske) divizije produ-

zile su poslije ovoga dolinom Neretve i prema Bjelimi¢ima ka
Kalinoviku i1 Ulogu. NaSa brigada, po naredenju Vrhovnog §taba,
odavde kao manevarska grupa skrenula je ka Nevesinju, poja-
Cavajuci snage 3. divizije.

Uputili smo izvidacke dijelove prema selu Kljuni, na
ulazu u Nevesinjsko polje. Sa padine planina Crvnja i Crne gore
opet smo zasuti vatrom. Razbijeni Cetnici pokuSavali su da
stabilizuju front. Juzno od sela Kljuni nasi dijelovi su se suko-
bili s ¢etnicima i Italijanima. Od pravca Nevesinja Cetnicima
je pristigla pomo¢ — svjeze snage, artiljerija i tenkovi. Krajem
dana ta pojaCanja su izbila u visinu sela Kljuni i povezala se
sa Cetnicima koji su ve¢ bili na polozajima. Cetnici su drzali
istaknuti poloZaj Zimomor, na Crvnju, odakle im je bilo lako
kontrolisati sve prilaze Nevesinjskom polju i Morinama (prema
Ulogu). Sa OsStre gomile cetnici su pruzali dosta jak otpor.
Ispred nas su se nalazila dva ojaana bataljona Italijana i her-
cegovacki Cetnici. Crnogorski Cetnici su se poslije razbijanja
povlac¢ili prema Gacku i Crnoj Gori. Sa njima je odstupio i
Bajo Stani$i¢. Oni ¢e nas »cekati na granici«.

Nareden je opSti napad 4. i 5. crnogorske brigade na
neprijateljske dijelove na prostoriji Crvanj — selo Kljuni —
pl. Crna gora. Desno od 5. brigade, preko Zimlja ka Velezu,
predvideno je uceS€e jedinica 10. hercegovalke brigade. Tre-
balo je na naSem pravcu razbiti Italijane i Cetnike 1 izbiti
§to prije do linije Gornja i Donja Bijenja — Pridvorci —
HrusSta, a onda produziti ka Nevesinju. NaSoj brigadi odreden
je pravac nastupanja; Luka — Kljuni — Donja Bijenja —
Nevesinje, a 5. brigadi: Lakat — Pridvorci — Citluk — Ne-
vesinje. Poslije djelimi¢nog uspjeha u toku no¢i (19/20. marta),
sjutradan se razvila Zestoka borba, narocito oko sela Kljuni i
na padinama Crvnja i Crne gore. Kada je 5. (durmitorski) ba-
taljon naSe brigade razbio cetnike na Crvnju, oslobodili smo
se boc¢nog pritiska sa te strane, pa smo se mogli u cjelini anga-
Zovati prema Italijanima.

Prodorom 4. brigade juzno od sela Kljuni raspao se ita-
lijansko-¢etnicki front ispred 5. brlgade koja je napadala preko
planine Crne gore. Nastalo je pani¢no napusStanje polozaja i
bJezanJe Itahjana i Cetnika ka Nevesm]u Pred gonemm odre-
dima naSe i 5. brigade neprljatelj je bacao oruzje i opremu,
ostavljao komoru, mrtve i ranjene. Prilican broj Italijana i
Cetnika je i ovdje zarobljen, a neprijatelj je izbjegao potpunu

katastrofu zahvaljujuéi intervenciji tenkova koji su krstarili
poljem i prihvatali grupe koje su bjezale. NasSa protivkolska
sredstva bila su slaba da bi onemogudila ovaj tenkovski napad,
pa su se naSi dijelovi povukli na teren nepristupaCan za ten-
kove. Italijani su bili isuviSe oprezni pa se nijesu priblizavali
naSim polozajima. Njihova akcija se svela na zaStitu grupa
koje su pani¢no bjezale. Italijani su pretrpjeli veée gubitke
jer su se povlacili ¢istinom, dok su se Cetnici koji su im S§titili
bokove, hvatali staza i bogaza i tako se spasavali. Italijanske
zarobljenike smo odmah evakuisali u nasu pozadinu i koristili
ih za prenosSenje ranjenika.

Bilten italijanske komande o gubicima kolone Skotti (1. i
2. bataljon 55. peS. puka) glasi: ».. . nestali, medu njima mrtvi
i ranjeni koji su ostali na polozaju, 17 oficira i 167 vojnika;
ranjeni koji su spaseni, 2 oficira i 53 vojnika; izgubljeni ma-
terijal: 30 puSkomitraljeza, 9 teSkih mitraljeza, 18 minobacaca
od 45 mm i 21 komad teglece stoke«.

Gubici naSe (4. crnogorske) brigade u borbi 20. i 21. marta
bili su: oko 50 mrtvih i ranjenih.

Poslije ovog poraza na ulazu u Nevesinjsko polje, nepri-
jatelj nije bio u stanju da se brzo pribere i prikupi, Sto su na-
Se jedinice iskoristile za gonjenje i podilaZzenje Nevesinju, koje
je slede¢eg dana (22. marta) oslobodeno.

Radovan VUKANOVIC

